
ᐱᒋᐊᕐᓂᖓ 

ᑖᓐᓇ ᐅᓂᒃᑳᖅ ᓄᓇᕗᒻᒥ ᐊᖅᓵᖅᓯᔩᑦ ᐊᒡᓚᕕᖓᓂ ᐅᓂᒃᑲᐅᓯᖃᖅᑐᖅ ᐊᐃᕆᓕ 1, 2023−ᒥ ᒫᑦᓯ 31, 2024−ᒧᑦ. 

ᓄᓇᕗᒻᒥ ᐊᖅᓵᖅᓯᔩᑦ ᐊᒡᓚᕝᕕᖓ ᓴᖅᑭᑕᐅᓚᐅᖅᐳᖅ ᒪᓕᒐᕐᒥᒃ ᓱᕋᐃᓪᓗᑎᒃ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᖅ S.Nu. 2017, 
c14 ("ᐱᖁᔭᖅ") ᒪᓕᒃᖢᒍ, ᐱᖁᑎᒥᓂᒃ ᐊᖅᓵᖅᓯᔪᓐᓇᖅᑎᑦᑎᓪᓗᓂ ᐱᕋᔭᖕᓂᒃᑯᑦ ᐱᔭᐅᔪᓂᒃ.      ᐱᖁᔭᖅ ᒪᓕᒐᓕᐅᕐᕕᖕᒥ 
ᐊᓂᒍᖅᑎᑕᐅᓚᐅᖅᐳᖅ ᒫᔾᔨ 2017−ᖑᑎᓪᓗᒍ ᐊᑐᓕᖅᑎᑕᐅᓚᐅᖅᖢᓂᓗ ᐊᐃᕆᓕ 1, 2021-ᒥ.  

ᑖᔅᓱᒪ ᐱᖁᔭᐅᑉ ᐱᔾᔪᑎᖓ ᐊᑦᑕᕐᓇᙱᒃᑲᓐᓂᖁᓪᓗᒋᑦ ᖃᓄᐃᙱᑦᑎᐊᒃᑲᓐᓂᖁᓪᓗᒋᓪᓗ ᓄᓇᓖᑦ ᐃᓄᐃᑦ ᐱᖅᑯᓯᖏᓐᓂᒃ 
ᒪᓕᒡᓗᑎᒃ ᐃᓄᐃᑦ ᐋᖅᑭᒋᐊᕈᑎᒃᓴᖏᓐᓂᒃ ᓴᖅᑭᑎᑦᑎᓗᑎᒃ ᐃᒪᐃᑦᑐᓂᒃ:  

• ᐃᓄᐃᑦ ᒪᓕᒐᕐᒥᒃ ᓱᕋᐃᓪᓗᑎᒃ ᐱᕋᔭᒃᐸᒃᑐᑦ ᓄᖅᑲᖅᑎᓪᓗᒋᑦ ᐊᓯᖏᓪᓗ ᐱᖁᑎᑖᖅᑐᕕᓃᑦ ᐱᕋᔭᖕᓂᒃᑯᑦ 
ᐱᓕᕆᐊᒥᓄᑦ; 

• ᓄᖅᑲᖅᑎᓪᓗᒋᑦ ᐃᒡᓗᖃᕐᕕᐅᔪᑦ ᓇᖕᒥᓂᕆᔭᖅ ᐊᑐᖅᑕᐅᔪᖅ ᐱᕋᔭᒡᕕᐅᓪᓗᓂ; 
•  ᐱᖁᑎᓂᑦ ᐱᔭᐅᔪᓂᑦ ᐊᑐᖅᑕᐅᔪᓂᓪᓘᓐᓃᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖃᑕᐅᓂᐊᖅᑐᒥᒃ ᐃᓅᖃᑎᒌᓄᑦ 

ᐊᑑᑎᖃᕐᓗᓂ ᐱᔾᔪᑎᒋᔭᖏᑦ ᓲᕐᓗ ᐃᑲᔫᓯᐊᖅᑖᖅᑎᑦᑎᓗᓂ ᐱᕋᔭᒃᑕᐅᔪᓄᑦ ᑮᓇᐅᔭᖃᖅᑎᑦᑎᓗᑎᒡᓗ 
ᓄᓇᓕᖕᓃᑦᑐᓂᒃ ᐃᓅᓯᖃᑦᑎᐊᕐᓂᕐᒧᑦ ᐱᓕᕆᐊᖑᔪᓂᑦ.    

ᐱᖁᔭᖅ ᐱᔪᓐᓇᕐᓂᖃᖅᑎᑦᑎᕗᖅ ᓄᓇᕗᒻᒥ ᐊᖅᓵᖅᓯᔨᑦ ᐊᒡᓚᕝᕕᖓᑕ ᑐᑭᒧᐊᒃᑎᑦᑎᔨᖓᓂ ᐱᒋᐊᖅᑎᑦᑎᔪᓐᓇᕐᓗᓂ 
ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ  ᑲᔪᓯᕙᓪᓕᐊᑎᓪᓗᒋᑦ ᐊᑭᕋᖅᑐᕐᓗᓂ ᑮᓇᐅᔭᓕᐊᓂᒃ ᐱᓕᕆᔾᔪᑎᓂᒡᓗ ᒪᓕᒐᕐᒥᒃ 
ᓱᕋᐃᓪᓗᑎᒃ ᖃᓄᐃᓕᐅᖅᑐᒥᒃ. 

ᑖᓐᓇ ᐅᓂᒃᑳᖅ ᑐᓂᔭᐅᔪᖅ ᐱᖁᔭᕐᒥ ᑎᑎᕋᖅᓯᒪᔪᑦ ᐃᓚᖓ 36 ᒪᓕᒃᖢᒍ. 
 

ᑕᒪᐃᓐᓄᑦ 

ᐃᓅᖃᑎᒌᓂᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐱᓕᕆᔾᔪᑕᐅᔪᑦ ᒪᓕᒐᕐᒥᒃ ᓱᕋᐃᓪᓗᑎᒃ ᐃᖅᑲᖅᑐᐃᕕᒃᑯᑦ 
ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᑎᒍᑦ ᐊᔾᔨᖃᙱᑦᑐᖅ ᐱᕋᔭᖕᓂᕐᒧᑦ ᒪᓕᒐᕐᒥ ᐱᔾᔪᑎᖏᓐᓂᑦ ᐱᕋᔭᖕᓂᕐᒧᓪᓗ 
ᐸᓯᔭᒃᓴᐅᓂᕋᖅᑕᐅᔭᕆᐊᖃᙱᖦᖢᓂ ᑲᔪᓯᓂᐊᕐᓗᑎᒃ. ᐃᒪᓐᓇᖔᕐᓕ, ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ 
ᖃᓄᐃᓕᐅᕈᑎᐅᔪᑦ ᓇᖕᒥᓂᕆᔭᒥᓂᒃ ᑐᕌᒐᖃᖃᑦᑕᖅᐳᑦ, ᐃᓄᖕᒥᐅᙱᖔᖅᑐᖅ. ᐱᕋᔭᖕᓂᑯᒋᔭᐅᔪᑦ 
ᑎᑎᕋᖅᑕᐅᓯᒪᙱᑦᑐᑦ ᑖᒃᑯᓇᙵᑦ ᐃᓱᒪᒃᓴᖅᓯᐅᕈᑕᐅᔪᓂᑦ, ᐸᓯᔭᒃᓴᙳᖅᑎᑕᐅᔪᖃᕋᓂᓗ 
ᐸᓯᔭᒃᓴᐅᙱᓐᓂᕋᖅᑕᐅᔪᖃᕋᓂᓗ ᐃᖅᑲᖅᑐᐃᕕᖕᒥᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᑲᔪᓯᕙᓪᓕᐊᑎᓪᓗᒍ.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                      
. 

ᑐᑭᒧᐊᒃᑎᑦᑎᔨ ᐋᖅᑭᒃᓯᖃᑦᑕᖅᑎᓪᓗᒍ ᐱᒋᐊᖅᑎᑦᑎᖁᔨᓪᓗᓂ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᖃᓄᐃᓕᐅᕈᑎᒥᒃ, 
ᒥᓂᔅᑕᒧᑦ ᑎᒃᑯᐊᖅᑕᐅᔪᒥᒃ ᑎᑎᕋᖅᓯᒪᔪᑦ ᐃᓚᖓ 24 ᒪᓕᒃᖢᒍ, ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐋᖅᑭᒃᓯᖃᑦᑕᖅᐳᑦ, 
ᓱᓕᓂᖅᓴᐅᔪᖅᓯᐅᕐᓂᒃᑯᑦ, ᓇᖕᒥᓂᕆᔭᐅᔪᖅ ᑮᓇᐅᔭᐅᖕᒪᖔᑦ ᐱᓕᕆᔾᔪᑎᐅᖕᒪᖔᓪᓘᓐᓃᑦ − ᒪᓕᒐᕐᒥᒃ ᓱᕋᐃᓪᓗᑎᒃ 
ᖃᓄᐃᓕᐅᕈᑕᐅᔪᒧᑦ. 

ᓄᓇᕗᒻᒥ, ᑲᔪᓯᑎᑕᐅᔪᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐊᑐᖅᑕᐅᖃᑦᑕᖅᐳᑦ ᐃᑲᔪᖅᑐᐃᓪᓗᑎᒃ 
ᐱᕋᔭᒃᑕᐃᓕᒪᑎᑦᑎᓂᕐᒥᑦ ᐱᕋᔭᒃᑕᐅᔪᓪᓗ ᐱᔨᑦᑎᕋᐅᑎᖏᓐᓂᒃ ᐱᓕᕆᐊᒃᓴᓂᑦ ᓄᓇᕗᒻᒥ, ᐅᑯᐊᓗ ᐱᕋᔭᒃᑕᐅᔪᓄᑦ 
ᐊᑭᓕᐅᑎᑦ ᑮᓇᐅᔭᖃᖅᑎᑕᐅᓪᓗᑎᒡᓗ ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐱᓕᕆᐊᖑᔪᒃᓴᐅᔪᓄᑦ. 
 
ᒪᓕᒐᕐᒥᒃ ᓱᕋᐃᓪᓗᑎᒃ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᖅ ᐱᔪᓐᓇᕐᓂᖅᑖᖅᑎᑦᑎᔪᓐᓇᙱᓚᖅ ᕿᓂᕈᓐᓇᐅᑎᒥᒃ 
ᑎᒍᓯᔪᓐᓇᐅᑎᒥᒡᓘᓐᓃᑦ ᓄᓇᕗᒻᒥ ᐊᖅᓵᖅᓯᔩᑦ ᐊᒡᓚᕝᕕᖓᓄᑦ. ᐃᒪᓐᓇᖔᕐᓕ, ᐱᖁᔭᖅ ᐊᔪᙱᑎᑦᑎᕗᖅ ᑐᑭᒧᐊᒃᑎᑦᑎᔨᒥᒃ 
ᐱᓕᕆᖃᑎᖃᕈᓐᓇᖅᖢᓂ ᒪᓕᒐᕐᓂᒃ ᐊᑐᓕᖅᑎᑦᑎᔨᑦ ᑐᑦᑕᕐᕕᖏᓐᓂᒃ ᐊᑐᖁᓪᓗᒋᑦ ᖃᐅᔨᔾᔪᑕᐅᔪᓂᒃ ᐊᒻᒪ 
ᑐᑭᓯᒋᐊᒐᒃᓴᓂᒃ ᑲᑎᖅᓱᖅᑕᐅᓯᒪᔪᓂᒃ ᐱᕋᔭᒃᓯᒪᔪᓂᒃ ᖃᐅᔨᓴᖅᑎᓪᓗᒋᑦ. ᐱᖁᑎᑦ ᑲᑎᑕᐅᔪᑦ ᐱᕋᔭᒃᑐᑦ 
ᖃᐅᔨᓴᖅᑕᐅᑎᓪᓗᒋᑦ ᓇᓗᓇᐃᖅᓯᒃᐸᑕ ᐱᓕᕆᐊᖑᑦᑎᐊᕈᓐᓇᖅᑐᒥᒃ ᐃᓅᖃᑎᒌᓄᑦ ᐃᖅᑲᖅᑐᐃᕕᒃᑯᑦ 
ᖃᓄᐃᓕᐅᕈᑕᐅᓗᓂ, ᑐᓐᓂᖅᑯᑕᐅᔪᓐᓇᖅᑐᖅ ᑐᑭᒧᐊᒃᑎᑦᑎᔨᒧᑦ ᕿᒥᕐᕈᓂᐊᕐᒪᒍ ᓇᓗᓇᐃᖅᓯᓗᓂᓗ. ᑐᑭᒧᐊᒃᑎᑦᑎᔨ 
ᐱᑎᑕᐅᔪᓐᓇᕐᒥᔪᖅ ᑐᑭᓯᒋᐊᕈᑎᒃᓴᓂᒃ ᐃᖅᑲᖅᑐᐃᕕᓕᕆᔾᔪᑕᐅᑐᐃᓐᓇᕆᐊᓕᖕᒥᒃ ᐃᓄᖕᓂᙶᖅᑐᒥᑦ ᐃᑲᔫᑎᒋᔭᐅᓗᓂ. 

ᐱᒋᐊᓚᐅᙱᓐᓂᕐᒥᓂ ᐃᓅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᖃᓄᐃᓕᐅᕈᑕᐅᔪᖅ, ᑐᑭᒧᐊᒃᑎᑦᑎᔨ ᓇᓗᓇᐃᖅᓯᓂᐊᖅᐳᖅ 
ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓃᑦ ᐊᑲᐅᙱᓕᐅᕈᑎᖃᙱᒃᑲᓗᐊᕐᒪᖔᑦ ᖃᓄᑐᐃᓐᓇᖅ ᐊᒃᑐᐊᓂᓕᖕᓄᑦ 
ᐱᕋᔭᖕᓂᕐᒧᑦ ᐱᕙᓪᓕᐊᔪᓄᑦ ᐊᐱᕆᓪᓗᓂᓗ ᐃᖅᑲᖅᑐᖅᑕᐅᑎᑦᑎᔨ ᐃᓱᒪᓕᐅᕆᓯᒪᖕᒪᖔᑕ ᐱᕋᔭᖕᓂᕐᒧᑦ 
ᐃᖅᑲᖅᑐᖅᑕᐅᑎᑦᑎᓂᒃᑯᑦ ᐊᖅᓵᖅᓯᓂᕐᒥᒃ ᒐᕙᒪᑐᖃᒃᑯᑦ ᒪᓕᒐᖏᑎᒍᑦ. 

ᐱᓕᕆᐊᖑᐊᓂᒃᓯᒪᔪᑦ ᑲᒪᒋᔭᐅᕙᓪᓕᐊᔪᓪᓗ ᐅᓂᒃᑳᖅ ᑎᑎᕋᖅᑕᐅᕙᓪᓕᐊᑎᓪᓗᒍ 

ᑕᒪᑐᒪᓂ ᐊᕐᕌᒍᒥ, ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖓ ᑲᔪᓯᓪᓗᓂ ᓴᙱᔪᒃᑯᑦ ᐱᓕᕆᖃᑎᖃᕐᓂᕐᒥᒃ 
ᐸᓖᓯᒃᑯᓐᓂ (ᐸᓖᓯᒃᑯᑦ) "V" ᐃᖅᑲᓇᐃᔭᕐᕕᖓᓂ ᐊᒻᒪ ᐃᖅᑲᖅᑐᖅᑕᐅᑎᑦᑎᔨᒃᑯᑦ ᑲᓇᑕᒥ ᐱᔨᑦᑎᕋᖅᑎᖏᓐᓂᒃ. 
ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᕐᓂᕐᒧᑦ ᐊᖏᖃᑎᒌᒍᑎ ᐸᓖᓯᒃᑯᓐᓂᒃ ᑎᑎᕋᖅᓯᒪᔪᕐᓗ ᑐᑭᓯᐅᒪᖃᑦᑕᐅᑎᓂᕐᒧᑦ 
ᐃᖅᑲᖅᑐᖅᑕᐅᑎᑦᑎᔨᒃᑯᓐᓂ ᑲᓇᑕᒥ ᐱᒻᒪᕆᐊᓘᓯᒪᕗᖅ ᓇᓗᙱᑦᑎᐊᕈᒪᓂᕐᒧᑦ ᐱᓕᕆᖃᑎᒌᒡᓗᓂ ᐊᑐᖅᑕᐅᓇᔭᖅᑐᒥᒃ 
ᐃᑲᔪᖅᑐᐃᔪᒥᒃ ᑕᒪᐃᓐᓂᒃ ᑭᒃᑯᑐᐃᓐᓇᓂᒃ ᐊᖅᓵᖅᓯᓂᕐᒧᑦ ᐃᓄᖕᓂᒃ ᐱᕋᔭᒃᑐᕕᓃᓪᓗ ᐊᑕᐅᑦᑎᒃᑯᑦ ᖃᐅᔨᓴᖅᑕᐅᑎᓪᓗᒋᑦ. 
 
ᐅᓂᒃᑳᓕᐅᕐᓇᐅᑎᓪᓗᒍ, ᑐᑭᒧᐊᒃᑎᑦᑎᔨ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᐱᓕᕆᐊᖃᖅᓯᒪᔪᖅ ᐊᑐᓕᖅᑎᑦᑎᓪᓗᓂ 
ᒪᑭᑕᔾᔪᑎᖏᓐᓂᒃ ᐊᑐᐊᒐᓂᑦ ᐱᔪᓐᓇᖅᑎᑦᑎᔪᓂᒃ ᐊᖅᓵᓯᔨᐅᔪᑦ ᐃᖏᕐᕋᓂᖃᑦᑎᐊᖁᓪᓗᒋᑦ ᐊᑲᐅᔪᒃᑯᑦ. ᐊᑐᐊᒐᓕᒫᑲᓴᐃᑦ 
ᐱᐊᓂᒃᑕᐅᕙᓪᓕᐊᓕᖅᑐᑦ. 

ᐃᓚᒋᔭᐅᓪᓗᓂ ᐊᖅᓵᖅᓯᔩᑦ ᑎᑎᕋᕐᕕᖓᑕ ᐊᒃᓱᕉᑎᒋᔭᖓᓄᑦ ᐃᓄᓕᒫᓂᒃ ᑐᓴᐅᒪᑎᑦᑎᖃᑦᑕᕐᓂᖅ, 
ᐱᓕᕆᐊᖑᒃᑲᓐᓂᓕᓚᐅᖅᑐᖅ ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒧᑦ ᑐᑭᓯᕚᓪᓕᕈᑎᒃᓴᒥᒃ ᐃᓄᑐᐃᓐᓇᐃᑦ ᐊᖅᓵᖅᑕᐅᑎᓪᓗᒋᑦ 
ᖃᓄᖅ ᐱᕋᔭᒃᑐᓕᕆᓂᖅ ᐊᑐᖅᑕᐅᓕᓲᖑᖕᒪᖔᖅ ᖃᓄᕐᓗ ᓄᖅᑲᖓᑎᓐᓇᓱᐊᕈᓐᓇᕐᒪᖔᖅ ᑖᒃᑯᐊ 
ᐊᑐᖅᑕᐅᒃᑲᓐᓂᖔᕈᓐᓇᖁᓪᓗᒋᑦ ᐱᓂᕐᓗᒃᑕᐅᔪᕕᓂᕐᓄᑦ ᐱᕋᔭᖕᓂᒃᑯᑦ ᐊᒻᒪᓗ ᓄᓇᓕᖕᓂ ᖃᓄᐃᖏᑦᑎᐊᕐᓂᕐᒧᑦ 
ᐃᓅᓯᕆᒃᑑᓕᕋᓱᐊᕐᓂᕐᒧᓪᓗ ᐱᓕᕆᐊᒃᓴᓄᑦ. ᑕᒪᓐᓇ ᐱᓕᕆᐊᖑᔪᖅ ᐅᓚᕕᑕᐅᕙᒃᑲᓗᐊᖅᑎᓪᓗᒍ, ᐃᒪᐃᓯᒪᕗᒍᑦ 
ᐱᓕᕆᐊᖃᕆᐊᒃᑲᓐᓂᕐᖢᑎᒃ ᐱᒋᐊᒃᑲᓐᓂᕋᓱᒃᓗᒍ ᑖᓐᓇ ᐊᑐᓕᖅᑎᑕᐅᔪᖅ, ᐃᓚᖃᖅᖢᓂ ᐅᓂᒃᑳᕐᓂᕐᒥᒃ ᐸᓖᓯᒃᑯᓐᓄᑦ ᐊᒻᒪ 
ᐃᖅᑲᖅᑐᖅᑕᐅᑎᑦᑎᔨᒃᑯᑦ ᑲᓇᑕᒥ ᑎᑎᕋᕐᕕᖏᓐᓄᑦ ᐃᖃᓗᖕᓂ. ᑖᓐᓇ ᑐᓴᐅᒪᑎᑦᑎᓂᖅ ᓇᓗᙱᑦᑎᐊᕈᑕᐅᓂᐊᖅᐳᖅ 
ᓄᓇᓖᑦ ᑐᓴᐅᒪᑦᑎᐊᕐᓂᖅᓴᐅᒐᓗᐊᕐᒪᖔᑕ ᖃᓄᖅ ᑭᒃᑯᑐᐃᓐᓇᓂᒃ ᐊᖅᓵᖅᓯᓂᖅ ᐃᑲᔪᕐᓂᖃᖅᐸᖕᒪᖔᑦ ᑭᒃᑯᑐᐃᓐᓇᐃᑦ 

"ᑮᓇᐅᔭᐃᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕈᑕᐅᔪᑦ" ᑮᓇᐅᔭᐅᕗᑦ ᑭᓱᑐᐃᓐᓇᕐᓘᓐᓃᑦ ᐱᖁᑎ ᐱᔭᐅᔪᖅ ᒪᓕᒐᕐᒥᒃ 
ᓱᕋᐃᓪᓗᑎᒃ ᖃᓄᐃᓕᐅᖅᑐᑦ (ᓲᕐᓗ ᑮᓇᐃᔭᓕᐊᕆᔭᐅᔪᑦ ᐋᖓᔮᕐᓇᖅᑐᒥᒃ ᓂᐅᕕᐊᒃᓴᖃᖅᖢᑎᒃ).  

"ᐱᓕᕆᔾᔪᑎᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕐᓂᖅ" ᑭᓱᑐᐃᓐᓇᖅ ᐱᖁᑎᒋᔭᐅᔪᖅ ᐊᑐᖅᑕᐅᓪᓗᓂ ᒪᓕᒐᕐᒥᒃ ᓱᕋᐃᓪᓗᓂ 
ᖃᓄᐃᓕᐅᕈᑕᐅᓪᓗᓂ (ᓲᕐᓗ ᓄᓇᓯᐅᑎᒥᒃ ᐊᑐᕐᓗᑎᒃ ᒪᓕᒐᕐᒥᒃ ᓱᕋᐃᓪᓗᑎᒃ ᐃᒥᐊᓗᖕᒥᒃ ᓂᐅᕐᕈᑎᖃᖅᑐᑦ). 

 
"ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕐᓂᖅ" ᖃᓄᑐᐃᓐᓇᖅ ᓄᓇᕗᒻᒥ ᐱᓕᕆᓗᓂ ᐱᕋᔭᖕᓂᒃᑯᑦ ᑲᓇᑕᐅᑉ ᒪᓕᒐᖓᒍᑦ 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒪᓕᒐᖓᒍᑦ (ᓲᕐᓗ ᑲᓇᑕᒥ ᐱᕋᔭᖅᑐᓄᑦ ᒪᓕᒐᖅ, ᓄᓇᕗᒻᒥ ᐃᒥᐊᓗᖕᒧᑦ 
ᐱᖁᔭᖅ).  ᐱᓕᕆᐊᖑᔪᖅ ᓄᓇᕗᑦ ᓯᓚᑖᓂ ᓱᕋᒃᓯᓂᐅᔪᖅ ᐱᖁᔭᕐᒥᒃ ᓱᓕᑦᑕᐅᖅ ᓱᕋᐃᓂᐅᒋᕗᖅ ᑭᒡᓕᖃᕐᕕᑦᑕ ᐃᓗᐊᓂ. 

ᖁᐊᖅᓵᕐᓇᖅᑐᒦᖁᓇᒋᑦ ᐃᑲᔪᖅᑐᐃᓪᓗᑎᒡᓗ ᓄᓇᕗᑦ ᒐᕙᒪᖓᑕ ᐋᖓᔮᕐᓇᖅᑐᓄᑦ ᐋᓐᓂᖅᑎᑦᑎᙱᓐᓂᖅᓴᐅᓂᕐᒧᑦ 
ᖃᓄᐃᓕᐅᖅᐸᓪᓕᐊᔪᒪᔭᖏᓐᓄᑦ. 

 

ᐱᓕᒻᒪᒃᓴᕐᓂᖅ 

ᐱᕋᔭᒃᑐᕕᓃᑦ ᐊᖅᓵᖅᓯᕕᖓᑕ ᑎᑎᕋᕐᕕᖓ ᑲᑎᒪᖃᑕᐅᖃᑦᑕᐃᓐᓇᖅᐳᑦ ᑲᓇᑕᒥ ᐱᕋᔭᖕᓂᒃᑯᑦ ᐊᖅᓵᖅᓯᕖᑦ ᑎᑎᕋᕐᕕᖏᓐᓂ 
ᑲᑎᒪᔨᐊᓛᓄᑦ, ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᓗ ᐊᒡᒍᖅᑐᖅᓯᒪᔪᐃᑦ ᑎᑎᕋᕐᕕᒐᓴᖏᑦ ᐃᓚᒋᔭᐅᓪᓗᑎᒃ ᐅᓂᒃᑳᖃᑦᑕᐅᑎᓲᑦ 
ᐱᓕᕆᔾᔪᓯᑦᑎᐊᕙᐅᓛᓂᒃ ᖃᓄᕐᓗ ᐋᖅᑭᐅᑎᒃᓴᓂᒃ ᐊᔪᕐᓇᖅᑐᖅᓯᐅᕈᑎᖃᕐᒪᖔᕐᒥᓂᒃ ᑐᓴᐅᒪᖃᑦᑕᐅᑎᓲᑦ. ᑖᓐᓇ ᑲᓇᑕᒥ 
ᐊᖅᓵᖅᓯᕕᖕᓄᑦ ᐃᑲᔪᖅᑕᐅᕝᕕᒃ ᐃᑲᔪᖅᑐᐃᓲᖑᕗᖅ ᓄᑖᖑᓛᓂᒃ−ᐅᓪᓗᒥ−ᐱᓕᕆᔾᔪᓰᑦ ᐊᒻᒪᓗ ᖁᕝᕙᖅᓴᐃᓇᓱᐊᕆᕗᖅ 
ᖃᓄᒃᑲᓐᓂᖅ ᐱᓕᕆᐊᖃᖅᐸᓪᓕᐊᔭᕆᐊᖃᕐᒪᖔᖏᓐᓂᒃ ᓄᓇᕗᒻᒥ ᐊᖅᓵᓯᖃᑦᑕᕐᓂᖅ. 
 
ᐃᓕᓐᓂᐊᖅᑎᑦᑎᓂᒃᑯᑦ ᑐᑭᓯᑎᑦᑎᑲᓐᓂᕋᓱᐊᕐᓂᖅ 

ᖁᕝᕙᖅᓴᐃᔾᔪᑎᒋᓇᓱᐊᖅᖢᒍ ᐃᓄᓕᒫᑦ ᑐᑭᓯᐅᒪᓂᖅᓴᐅᖁᓪᓗᒋᑦ ᐱᕋᔭᒃᑐᕕᓃᑦ ᐊᖅᓵᖅᑕᐅᔪᓐᓇᕐᓂᖏᓐᓂᒃ ᐱᕋᔭᖕᓂᑯᑦ 
ᐱᖁᑎᓂᒃ ᐊᖅᓵᖅᓯᓂᕐᒧᑦ ᐱᖁᔭᖅ, ᐱᓕᕆᐊᕆᒃᑲᓐᓂᖅᓯᒪᓕᕋᑦᑎᒍᑦ ᑐᑭᓯᕚᓪᓕᕈᑎᒃᓴᓕᐊᖑᓯᒪᔪᖅ  2023-2024−ᒥᓗ 
ᐋᖅᑭᒃᓱᖅᑕᐅᕙᓪᓕᐊᓯᒪᔪᖅ. ᑕᒪᓐᓇ ᐱᓇᓱᐊᕐᓂᖅ ᐃᓚᒋᔭᖃᖅᑐᖅ ᐱᓕᕆᖃᑎᖃᕐᓂᕐᒥᒃ ᐊᔾᔨᒌᖏᑦᑐᓂᒃ ᑲᑐᔾᔨᖃᑎᒌᓂᒃ, 
ᐃᓚᒋᔭᐅᓪᓗᑎᒃ ᐸᓖᓯᒃᑯᑦ, ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ, ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ, ᐃᒥᐊᓗᓕᕆᔨᒃᑯᑦ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᓛᑦ, ᐊᒻᒪᓗ ᐃᖅᑲᖅᑐᐃᕕᒻᒥᑦ ᐸᓖᓯᐅᑉ ᐊᓪᓚᕝᕕᖓ. ᑖᒃᑯᐊ ᐅᓂᒃᑳᖅᑕᐅᔪᑦ ᐊᑐᖅᖢᒋᑦ, 
ᐊᑐᐃᓐᓇᐅᑎᑦᑎᕗᒍᑦ ᓇᐃᒡᓕᒋᐊᖅᓯᒪᔪᒥ ᖃᓄᖅ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᖏᓐᓂᒃ ᓄᓇᕗᒻᒥ 
ᐃᖏᕐᕋᓂᖃᖅᐸᖕᒪᖔᖅ ᐊᒻᒪᓗ ᐅᖃᖃᑎᒌᖕᓂᕐᒥᒃ ᐱᓇᔪᒍᑕᐅᒋᕗᖅ ᖃᓄᖅ ᐊᑐᓂ ᑎᒥᐅᖃᑕᐅᔪᑦ ᐃᑲᔪᕈᓐᓇᕐᒪᖔᑕ 
ᑲᔪᓯᓂᖃᑦᑎᐊᕈᓐᓇᕐᓂᖓ ᐊᖅᓵᖅᓯᓂᐅᕙᒃᑐᖅ ᐱᕋᔭᒃᑐᕕᓂᕐᓂᒃ. 
 
ᐃᖅᑲᓇᐃᔭᖅᑐᓕᕆᓂᖅ 

ᑐᑭᒧᐊᒃᑎᑦᑎᔨᐅᔪᖅ ᐊᖅᓵᖅᓯᓂᕐᒧᑦ ᑎᑎᕋᕐᕕᐊᓂ ᐱᒋᐊᓚᐅᖅᓯᒪᓪᓗᓂᓗ ᒫᑦᔨ 2024−ᒥ. ᒫᓐᓇ 
ᐃᖅᑲᓇᐃᔭᖅᑎᑐᐊᑦᑎᐊᖑᕗᑦ ᓄᓇᕗᒻᒥ ᐊᖅᓵᖅᓯᕕᐅᑉ ᑎᑎᕋᕐᕕᐊᓂ.  

ᑎᒃᑯᐊᖅᑕᐅᙱᑎᓪᓗᒋᑦ ᓱᓕ, ᑐᑭᒧᐊᒃᑎᑦᑎᔨᐅᑉ ᐃᓂᖓ ᐃᖅᑲᓇᐃᔭᖅᑎᖃᕈᓐᓃᓚᐅᖅᖅᓯᒪᕗᖅ ᕕᕝᕗᐊᕆ 
2023−ᖑᑎᓪᓗᒍ. ᑖᓐᓇ ᐊᑐᖅᑎᓪᓗᒍ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᑭᒃᑯᑐᐃᓐᓇᓂᒃ 
ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᓐᓄᑦ, ᑐᑭᒧᐊᒃᑎᑦᑎᔨᒋᔭᐅᓚᐅᖅᐳᖅ ᐊᖅᓵᖅᓯᓂᕐᒧᑦ. 
 
ᖅᓵᖅᓯᕕᐅᑉ ᑎᑎᕋᕐᕕᖓ ᖃᐅᔨᓴᐃᓐᓇᖃᑦᑕᖅᐳᑦ ᐱᓕᕆᐊᒃᓴᓂᑦ ᐊᐅᓚᓂᕐᓄᓪᓗ ᐱᔭᕆᐊᓕᖕᓂᑦ ᖃᐅᔨᓇᓱᒃᓗᑎᒃ 
ᐃᖅᑲᓇᐃᔭᖅᑎᑖᕆᐊᖃᕐᒪᖔᖏᓐᓂᒃ. 
 

ᐊᖅᓵᖅᓯᓂᕐᒧᑦ ᐱᕋᔭᒃᑐᕕᓂᕐᓂᒃ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐱᓕᕆᔾᔪᓰᑦ 

ᐅᓂᒃᑳᓕᐅᕐᓇᐅᑎᓪᓗᒍ, ᐊᖅᓵᖅᓯᔨᑦ ᑎᑎᕋᕐᕕᖓ ᑲᔪᓯᑎᑦᑎᔪᓐᓇᖅᓯᓚᐅᖅᐳᑦ ᐊᖅᓵᖅᓯᔭᕆᐊᖃᖅᖢᑎᒃ ᐃᖅᑲᖅᑐᖅᑕᐅᔪᒥᒃ  
$37,000 ᑮᓇᐅᔭᓂᒃ ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᑎᓕᓯᓚᐅᖅᑎᓪᓗᒋᑦ.  ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑮᓇᐅᔭᑦ 
ᒫᓐᓇ ᐱᓕᕆᐊᖑᔪᑦ ᐸᓖᓯᒃᑯᓐᓄᑦ ᐃᓕᔭᐅᓂᐊᕐᖢᑎᒃᓗ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᖃᕐᕕᖕᒧᑦ ᑖᓐᓇ 
ᐱᔭᕇᖅᑕᐅᒃᐸᑦ. ᐱᓕᕆᖃᑎᒋᑦᑎᐊᕐᓂᐊᖅᑕᕗᑦ ᐸᓖᓯᒃᑯᑦ ᑕᒪᒃᑯᐊ ᓅᑎᖅᑕᐅᑦᑎᐊᖁᓪᓗᒋᑦ. 
 
ᐊᒻᒪᓗᒃᑲᓐᓂᖅᑕᐅᖅ, ᐊᖅᓵᖅᓯᕕᒃ ᑎᑎᕋᕐᕕᖓ ᕿᒥᕐᕈᕙᓪᓕᐊᖏᓐᓇᖅᐳᑦ ᑎᑎᖅᑲᖁᑎᒋᔭᐅᔪᓂᒃ ᐃᓚᐅᑎᑦᑎᓪᓗᑎᒃ 

ᑕᒪᐃᓐᓂᒃ ᐱᖁᑎᓪᓚᑦᑖᓂᒃ ᐊᒻᒪ ᐱᖁᑎᓂᒃ ᓇᖕᒥᓂᕆᔭᐅᔪᓂᒃ, ᐊᖏᒡᓕᒋᐊᖅᑎᑦᑎᕙᓪᓕᐊᓪᓗᑎᒃ 
ᖃᓄᐃᓕᐅᕈᑎᒋᔪᓐᓇᖅᑕᖏᓐᓂᒃ ᐱᕋᔭᖕᓂᒃᑯᑦ ᐱᓕᕆᓂᐅᔪᓂᒃ ᓄᓇᕗᒻᒥ. 
 
ᓄᑖᑦ ᐃᖅᑲᖅᑐᐃᕕᓕᕆᔾᔪᑕᐅᓂᐊᖅᑐᑦ ᖃᐅᔨᓴᖅᑕᐅᓂᐊᖅᐳᑦ ᐃᓱᒪᒃᓴᖅᓯᐅᕈᑕᐅᓗᑎᒃ ᓴᖅᑭᒃᑳᖓᑕ. 

 
ᐊᖅᓵᖅᓯᔨᑦ ᐊᒡᓚᕝᕕᖓᑕ ᐊᑭᓕᐅᑎᖏᑦ 2023 - 2024 

ᑮᓇᐅᔭᖅᑑᑎᑦ ᐊᑭᓕᐅᑎᓪᓗ ᖃᓄᐃᑦᑑᓂᖏᑦ 

ᑲᑎᖦᖢᒋᑦ ᐊᑭᓕᐅᑎᑦ ᓄᓇᕗᒻᒥ ᐊᖅᓵᖅᓯᕕᐅᑉ ᑎᑎᕋᕐᕕᖓᓂ ᐅᓂᒃᑳᓕᐅᕐᓇᐅᑎᓪᓗᒍ $33,911−ᖏᓐᓃᓚᐅᖅᐳᑦ, 
ᐊᑕᖏᖅᖢᒋᑦ ᑮᓇᐅᔭᖅᑑᑎᑦ $210,000−ᖑᓚᐅᖅᑐᑦ ᐊᕕᒃᑐᖅᑕᐅᓪᓗᑎᒃ ᐃᒪᓐᓇ: ᑮᓇᐅᔾᔭᒃᓵᖏᑦ ᐊᑦᑎᒃᑑᓚᐅᖅᑐᑦ 
ᑐᑭᒧᐊᒃᑎᑦᑎᔨᐅᑉ ᐃᖅᑲᓇᐃᔮᖓ ᐃᓐᓄᒃᑕᐅᓚᐅᕐᓂᖓᓄᑦ ᐃᓇᖐᓯᒪᓚᐅᑲᑐᐃᓐᓇᖅᖢᓂ ᒥᓂᔅᑕᐅᑉ ᑐᒡᓕᒃᑲᓐᓂᐊᓄᑦ 
ᑭᒃᑯᑐᐃᓐᓇᓂᒃ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐊᕐᕌᒍᓕᒫᑲᓴᒃ. ᐊᐅᓚᓂᕐᒧᑦ ᐊᑭᓕᐅᑎᑦ ᐱᔾᔪᑎᖃᓲᖑᕗᑦ ᓲᕐᓗ 
ᐃᖅᑲᓇᐃᔭᖅᑎᖃᕐᓂᖅ, ᐱᓕᕆᐊᖑᔫᑉ ᐊᖏᓂᖓ, ᐊᐅᓪᓚᕐᓂᐊᕐᓗᓂ ᐊᑐᖅᑕᐅᔭᕆᐊᓖᑦ ᑐᖅᑯᖅᓯᒪᕝᕕᖕᓄᑦ, 
ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᓄᑦ, ᐊᒻᒪ ᐱᓕᒻᒪᒃᓴᕐᓂᕐᒧᑦ, ᐊᒻᒪ ᐱᔭᐅᔭᕆᐊᓕᖕᓄᑦ ᐱᖁᑎᓄᑦ ᐅᕝᕙᓘᓐᓃᑦ 
ᐱᔨᑦᑎᕋᐅᑎᓄᑦ ᐊᑭᓕᖅᓱᕆᐊᓕᖕᓄᑦ, ᐊᓯᖏᓐᓄᓪᓗ. 
 

 ᐊᕕᒃᑕᐅᓯᒪᔪᖅ ᐊᑭᓕᐅᑎᓪᓛᑦᑖᑦ ᐳᓴᓐᑎᖓ 
ᑲᑎᖦᖢᒋᑦ ᑮᓇᐅᔭᑦ 

ᐊᑐᖅᑕᐅᔪᑦ 
($135−ᑕᐅᓴᓐ) 

ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ $160,000 $33,131 20.7% 

ᖃᖓᑕᔾᔪᑎᑦ ᐃᖏᕐᕋᔾᔪᑎᓪᓗ $25,000 $0 0.0% 

ᐱᖁᑎᑦ ᐃᓚᒃᓴᐃᓪᓗ $5,000 $0 0.0% 

ᐱᔨᑦᑎᕋᖅᑕᐅᔾᔪᑏᑦ ᓂᐅᕕᐊᖑᔪᑦ $10,000 $780 7.8% 

ᐊᑭᓕᕆᐊᓕᑦ ᐊᑭᓕᐅᑕᐅᔪᓪᓗ $5,000 $0 0.0% 

ᖃᕆᑕᐅᔭᑦ ᐊᒻᒪ ᖃᕆᑕᐅᔭᓕᕆᔾᔪᑏᑦ $5,000 $0 0.0% 

ᑲᑎᖦᖢᒋᑦ  $210,000 $33,911  

ᐱᐊᓂᒍᑎᒋᓗᒍ 

ᓄᓇᕗᒻᒥ ᐊᖅᓵᖅᓯᔨᑦ ᑎᑎᕋᕐᕕᖓ ᐱᓕᕇᓐᓇᖅᑐᑦ ᐱᓕᕆᐊᒃᓴᒥᓂᒃ ᐱᔭᕇᕋᓱᒃᓗᑎᒃ ᓇᖕᒥᓂᕆᔭᐅᔪᒥᒃ ᐊᖅᓵᖅᓯᔪᓐᓇᕐᓗᑎᒃ 
ᐃᖃᖅᑐᐃᔨᒧᑦ ᑎᓕᐅᖅᑐᕈᑎᒃᑯᑦ ᐱᕋᔭᒃᑐᕕᓂᐅᓪᓗᑎᒃ ᖃᓄᐃᓕᐅᖅᑐᓂᑦ ᐱᔭᐅᓯᒪᔪᒥᒃ. ᐊᖏᖅᓯᒪᐃᓐᓇᖅᐳᒍᑦ 
ᐱᓕᕆᖃᑎᖃᕈᒪᓪᓗᑕ ᒪᓕᒐᓕᕆᔨᒃᑯᑦ ᑐᑦᑕᕐᕕᖏᓐᓂᑦ, ᓄᓇᓕᖕᓂᑦ ᑲᑐᔾᔨᖃᑎᒌᓂᑦ ᓄᓇᕗᒻᒥᐅᓂᓪᓗ 
ᐱᕋᔭᒃᑕᐃᓕᒪᑎᑦᑎᓂᕐᒥᑦ ᐃᑲᔪᖅᑐᐃᓗᑎᒡᓗ ᐱᕋᔭᒃᑕᐅᓯᒪᔪᓂᑦ. 

